
1

Ubushukanyi kabuhariwe buzaduka kw isi

2

(Video: 19 sek) Bumwe mu buhendanyi kabuhariwe 
bwagaragaye ahagana mu mwaka 1970. Igihangange 
cy’umusore w’umufaransa witwa David Stein (soma 
Shitayini) yashushanije imicoro 400 yigana ibihangange 
byamubanjirjje, birimo abitwa Picasso, Chagalls, Renoir 
na  Van Gogh. Ibihimbano bye abyitirira bya 
bihangange  byamubanjirije. Byari ibihimbano 
utataruraho ukwigana. Ku buryo benshi babifashe 
nk’aho byakozwe n’abo yabyitiriye. Ntibamenya ko ari 
ibyiganano.

3

(Video: 9 sek)  Magingo aya, imicoro 110 niyo imaze 
gutahurwaho ko ari imyiganano. Mu 1972, Stein (soma 
Shitayini ) yarafashwe,afungirwa ahitwa Sing Sing, n’i 
Paris (soma Pari)ho mu Bufaransa. Mu 1980 Stein 
yararekuwe, umutima we urahinduka, yiyemeze kujya 
yandika umukono we bwite ku micoro ye.

4

(Video: 12 sek) Magingo aya,  uwo mugabo  ni 
umuhanzi n’umuganirizi mbwiraruhame uzwi cyane kw 
isi. Ibyo avuga mu ruhame ni ibiki? ni ibanga ry’ukuntu 
wavumbura magendu (ibyiganano).!
Na mwe muraza kubyibonera. Stein yerekenye ko 
bitoroshye kuvumbura magendu. Yewe,  n’impuguke 
birazitonda. Nubwo yari inyaryenge, yabyitwayemo 
nk’umwana wiga kugenda,  ugereranije

5

(Video: 7 sek) Se w’abahendanyi bose (Satani)!!
Umwanzi ni we numero ya mbere mu gucurik’abantu, 
guhendana, no kwigana. Birumvikana ko abikora 
yihishe. Akoresha abandi: rubanda ,abafite ubushobozi, 
ibiro ntarabinyoma. Iyaba yarwanyaga Imana ku 
mugaragaro, abakristo yashuka akabaherana ni mbarwa. 
Niyo mpamvu akorera mu rwihisho,akenshi 
akiyerekana yifubitse umwitero w’idini.

6

avanga ukuri n’ibinyoma, abuza abizera gusenga Imana 
mu kuri. Ibyo ni byo ahugiyemo, kuva mu myaka 
ibihumbi ishize. 

7

Imana ntidutererana mu maboko y’uwo muhendanyi, 
uhubwo yatuburie muri Bibliya, ku byerekeye 
ubushukanyi kabuhariwe buzaduka mu minsi 
y’imperuka.

8

Bibliya ivuga ko Daniel ubwe yabonye mu nzozi 
ibikoko bivumbuka mu nyanja.

9

(Isomo Danieli 7:2,3)!
 Danieli ati: “Nagiye kubona, mu byo neretswe nijoro, 
mbona imiyaga ine, ihubukira ku nyanja nini”.

10

Muri iyo nyanja havamo inyamaswa ine zidasangiye 
ubwoko.” Daniel 7:2,3.

11

Inyamaswa ziva mu nyanja?!
Ibyo bishatse kuvuga iki?

12

Mureke Bibliya idufindurire ibyo bimenyetso 
by’ubuhanuzi. Icya mbere, muri izi nzozi, harimo amazi.

13

(Isomo: Ibyahishuwe 17:15) !
Mu Byahishuwe 17:15 ngo: “Ya mazi wabonye... ni yo 
moko, amateraniro y’abantu, amahanga, n’indimi.”  
Muri icyo gice, Imana ibwira Danieli icyo izi nyamaswa 
zisobanura.

14

(Isomo: Danieli 7:17,23)   “ Izo nyamaswa nini uko ari 
enye ni bo bami bane bazaduka kw isi

15

 “...Inyamaswa ya kane izaba ubwami bwa kane kw isi.” 
Danieli 7:17,23 !
 Ijambo ry’imana rivuga ko inyamaswa bisobanura 
ubwami.

16

Inyamaswa ziva mu karere  k’isi gatuwe zishushanya 
amahanga runaka azaduka. Dore uko ayagereranya, 
muri Danieli 7:3 

17

(Isomo Danieli 7: 3)!
 Inyamaswa ine ziva mu nyanja zidasangiye ubwoko.

18

(Isomo Danieli 7:4)   !
Iya mbere yasaga n’intare, ifite amababa nk’ay’ikizu.” 
Danieli 7:4

19

(Isomo Danieli 7:5) !
Ndongera mbona indi nyamaswa ya kabiri isa n’idubu, 
yegutse uruhande rumwe,

20

kandi yari itambitse imbavu eshatu mu mikaka yayo.” 
Danieli 7:5

21

(Isomo: Daneli 7:6) “Hanyuma y’byo mbona indi 
nyamaswa isa n’ingwe, ku mugongo wayo yari ifite 
amababa ane asa n’ay’igisiga...” Danieli 7:6

22

(Isomo Danieli 7:7) !
Hanyuma y’ibyo nitegereje mu byo neretswe nijoro, 
mbona inyamaswa ya kane, iteye ubwoba 
n’inyamaboko n’imbaraga byinshi cyane.” 

23

Yari ifite imikaka minini y’ibyuma, iconshomera ibintu 
irabimenagura, ibisigaye ibisiribangisha amajanja yayo.

24

Yari ifite itandukaniro n’izindi nyamaswa zose 
zayibanjirije, kandi yari ifite amahembe cumi.”!
Danieli 7:7

25

Mbega ibikoko! Murabona ko igikoko cyose ari 
inyamaswa idasanzwe. Byose bifite ibimenyetso 
byihariye bidufasha gusobanukirwa n’iri yerekwa.

26

Mu gihe Danieli yariho yibaza iby’izi nyamaswa 
enye,agomba kuba yaributse inzozi umwami ukomeye 
Nebukadineza yarose,(inzozi z’igishushanyo kinini 
cy’umuntu ukozwe mu byuma. Muri izo nzozi zombi, 
ibigereranyo byakoreshejwe bibumbye ingoma 4 
mpuzabihugu zabayeho kera.

27

(Video: 6 sek) Uhereye kuri Babuloni, Abamedi 
n’Abaperesi, Ubwami bw Abagiriki,Ubwami 
mpuzabihugu bw’Abaroma.

28

bikarangirira ku kuza kwa Yesu, n’iyimikwa ry’Ubwami 
buzahoraho.

29

Reka dusubire inyuma turebe inyamaswa yose 
n’ubwami bwose,uko bwapfupfunute mu karere gatuwe 
kw isi.

30

Isomo Daniel 7:4) !
 Iya mbere yasaga n’intare,ifite amababa nk’ay’ikizu. 
Nkomeza kwitegereza kugeza aho amababa 
ashikurijweho;

31

igahagarikwa ku isi, ihagarika amaguru yemye 
nk’umuntu, kandi ihabwa umutima nk’uw’umuntu.” 
Daniel 7:4

32

Babuloni twayigereranya na kintu ki yoyabaye ingoma 
ya mbere mpuzabihugu ( ishushanwa n’umutwe 
w’izahabu muri cya gishushanyo kireshya n’ikirunga )  
hari ikindi twayigereranya nacyo uretse intare yo 
mwami w’ibisimba?

33

Abanyebabuloni ubwabo mbese ntibakoreshaga intare 
nk’indangagihgu yabo? Abahanga mu bumenyi bw’ibya 
renzweho n’igitaka, bataruye mu matongo ya Babuloni 
iki kirangagihugu cy’intare ifite amababay’ikizu.

34

Nkuko intare irangwa n’imbaraga no kwigarurira byose, 
intambara za gisirikare za Nebukadineza zabaye 
izidahigwa. Ibakwe ryaranze Babuloni mu gifata 
ubutegetsi i no kwagura imipaka y’ubwami bwayo 
mpuzabihugu, bugeraranwa n’amababa y’ikizu. Murebe 
uko Imana ikoresha  icyo ikigereranyo mu mwanya wa 
Babuloni.

35

(Isomo: Yermiya 4:7)  !
 Intare yasohotse mu kibira cyayo, kandi umurimbuzi 
w’amahanga yarahagurutse.

36

Ava iwe azanwe no guhindura igihugu cyawe 
umwirare...” Yeremiya 4:7.

37

Uyu mwami w’i Babuloni w’umwirasi kandi 
w’umwibone, yibwiraga ko ubwami bwe buzahoraho 
iteka. Asa n’utarigeze atekereza ko n’irindi shyanga 
ryategeka isi. Amatafari yubakishije amazu ye 
yayacoyeho inyandiko ivuga ngo “icyampa ngo 
azahoreho.” 

38

(Video: 4 Sek) Tariki ya 13 ,539 M.K.,  Ubwami bwa 
Babuloni  bugereranwa n’umutwe wa zahabu mu 
gishushanyo cy’ibyuma, cyangwa  intare mu nzozi za 
Danieli, bwahangutse izuba riva.

39

(Video: 3 sek) ubwami bugereranwa n’idubu buza ku 
ngoma ya kabiri, nta bundi keretse ubwami 
nganzamahanga bw’Abamedi n’Abaperesi ari bwo 
gituza cy’izahabu mu gishushanyamuntu 
nganzamarumbo cy’ifeza.!
Uko Danieli mu nzozi yitegerezaga rya dubu,yaravuze, 
muri 

40

(Isomo:  Danieli 7:5)!
Yegutse uruhande rumwe,kandi yari itambitse imbavu 3 
mu mikaka yayo...” !
Danieli 7:5.

41

Daniel avuga ko idubu ryari rifite imbavu eshatu mu 
mikaka yaryo. Ariko Bibliya nta bisobanuro ibitangaho.

42

Icyakora, abenshi mu bahanga ba Bibliya bemeza ko izo 
mbavu ari 

43

Icyakora, abenshi mu bahanga ba Bibliya bemeza ko izo 
mbavu ari 

44

Ubwami mpuzabihugu bw’Abaperesi bwatwaye isi mu 
gihe cy’imyaka 200. Imana yeretse Danieli  mu nzozi ko 
amashagaga n’ubukaka bw’iyo ngoma bitazayibuza 
gusimburwa n’indi ngoma. 

45

(Isomo: Danieli 7:6) !
Hanyuma y’ibyo mbona indi nyamaswa isa n’ingwe, ku 
mugongo wayo yari ifite amababa ane asa n’ay’igisiga;

46

kandi yari ifite imitwe ine; ihabwa ubutware

47

Nkuko idubu ritadomoka nk’ingwe, ni ko ingabo 
z’Abaperesi zitashoboye kwiyufura ngo zicike ibisumizi 
byazicakiye biyobowe na Alegizanderi Mukuru.

48

(VIDEO: 4 sek)  Mu nzozi mpanuzi za Nebukadineza, 
inda n’ibibero by’umuringa by’igishushanyo yarose, 
bigereranya ingoma mpuzabihugu y’ubugiriki ari yo 
ngwe mu nzozi za Danieli.

49

Amababa ane agereranya umuvuduko mu kwigarurira 
ibihugu kwingabo za Alegizanderi. Yatsisnze Dariyo  
wa III, mu ntambara abereye ahitwa Arbela mu mwaka 
wa 331M.K.  mu gihe kitageze ku myaka 12, yahindutse 
umutegetsi w’ingoma yabaye kabuhariwe mu kwagura 
imipaka yayo vuba na bwangu. Imitwe 4 y’ingwe, 
igereranya ibice 4 ubugiriki bwacitsemo.

50

(Isomo: Danieli 8:22)  !
...Hazaba ubwami bune bukomoka kuri ubwo bwoko.” 
Danieli 8:22.

51

Amateka aduhamiriza rwose ko ingoma y’Abagiriki 
yigabanijemo kane. Alegizaneri yapfuye amaze imyaka 
32; nyuma y’imyaka 7 gusa atsinze intambara y’Arbela. 
Ndetse igihe yari atarahambwa,habayeho gushyamirana 
gutangirira mu bavandimwe be, gukomereza mu bagaba 
be b’ingabo. Hanyuma abayobozi b’ingabo ze bane 
bigabanya ubutegetsi.

52

(Video: 9 sek)  Noneho inyamaswa y’ingwe ariyo 
Bugiriki ifite imitwe ine! ari yo": Cassander, Lysmachus, 
Ptolemy na Seleucus (soma Kasanda, Lisimakusi, 
Putolemi na Seleyukusi)

53

Hari abagira ingorane zo kuyobora umutwe umwe mu 
nzira ikwiriye.Imitwe ibaye ine byacura iki"? Byaba 
akajagari.Umutwe wose uharanira gufata iya mbere.Uko 
niko byagendekeye Ingoma y’ubugiriki. Abagaba 
b’ingabo bane ba Alegizandero bari abagabo 
b’ibisahiranda b’abishakizi; nibo bamaraniraga 
ubutegetsi.

54

Buri wese yatyarizaga  inkota gutema mugenzi we, maze 
igihugu kigwa mu kaduruvayo.” !
Byavuye mu gitabo cyitwa Alexander  the Great, p.494.

55

Rwaserera n’ubwigomeke byarakomeje mu bice bine 
by’igihugu, kugeza ku itariki ya 22 , ukwezi kwa 6, 
Umwaka168 M.K.  mu ntambara yabereye i Pidina 
ingoma mpuzabihugu ya Alegizandero  yarahangutse, 
nyuma y’imyaka 144 apfuye. !
Byavuye mu gitabo cyitwa Amateka ya Roma (History 
of Rome) igitabo cya 3, igice cya 10.

56

Bite se na cya gikoko cya kane,  Danieli yavuze ko 
kizagera ku butegetsi kigasimbura ingoma y’Abagiriki?

57

Malaika yabwiye Daniel ko ubwami bwa  kane buzaba 
butatameze nk’ubundi. Inyamaswa yari ibuhagarariye 
yari ifite imbaraga zitangaje kandi imikaka yayo 
y’icyuma yaconshomeraga ibyo ihuye nabyo byose. 
Ngiryo ipica  ry’ubutegetsi bwamunzwe n’ubwicanyi.

58

Ntibyoroshye kubona ipica rirushijeho kwerekana uko 
ubutegetsi bw’i Roma bwatangiye.

59

Roma yarushije izindi ngoma zayibanjirije guhubuka 
no kubura imbabazi.Batsembatsembye amahanga 
bagurisha abaturage ngo bagirwe abacakara.

60

(Video: 4 sek) Iki gitindi cy’igisimba cyari gifite amenyo 
y’icyuma,naho ku gishushanyo cy’icyuma gihagarariwe 
n’amaguru y’icyuma. Danieli yatewe amatsiko n’iyi 
nyamaswa cyane cyane amahembe yayo icumi. 

61

(Isomo: Daniel 7:8 ) Aravuga ati: “Nitegereje ayo 
mahembe,mbona muriyo hameze irindi hembe ritoya,

62

Imbere yaryo hakurwa amahembe atatu mu yari 
asanzwe...” Daniel 7:8

63

Malaika abwira Danieli ko  “ muri ubwo bwami 
hazakomokamo abami cumi” Danieli 7:24.

64

(Video: 4 sek) Nta gushidikanya, Danieli yakubise 
agatima kuri cya gishushanyo cy’icyuma,cyari gifite 
ibirenge by’icyuma kivanze n’ibumba; ari byo 
bishushanya ibice ingoma y’Abaroma yigabanijemo.

65

(Video: 4 sek) Muri 476 N.K amoko y’ababarubaro yo 
mu majyaruguru y’u Bulaya yari amaze kwiganzura 
ingoma y’Abaroma. Amahanga 7 yo muri ayo moko 
aracyari mu Bulaya na magingo aya.

66

Ariko icyashishikaje Danieli cyane cyane, ni ihembe 
rito ryameze muri ya yandi icumi, rigahirika amahembe 
atatu rihatanira ubukuru.

67

(Isomo: Danieli 7:8) !
Danieli yaritegereje,abona kuri ako gahembe amaso asa 
n’ay’umuntu, n’akanwa kavuga ibikomeye.”      Danieli 
7:8

68

Aka gahembe, kahagaritse umutima wa Danieli.

69

(Isomo: Danieli 7:15)   !
Yaranditse ngo “Njyewe Danieli ibyo neretswe bintera 
agahinda mu mutima...birambabaza cyane.” Danieli 
7:15.

70

Kubera iki imiterere y’aka gahembe yahangayikishije 
Danieli?

71

(Isomo: Danieli 7:21,25) !
Kubera ko “ako gahembe karwanije abera 
kakabatsinda.” 

72

Ni we uzavuga ibyo kugomera Isumba byose

73

azarwanya abera b’Isumba byose, yibwire guhindura 
ibihe n’amategeko

74

kandi bizarekerwa mu maboko ye kugeza aho igihe 
n’ibihe n’igice cy’igihe bizashirira.” Danieli  7:21,25.

75

Danieli yasobanukiwe yuko ubu buhanuzi butarebaga 
rubanda rusanzwe, ahubwo ko bwarebaga abantu 
b’Imana.

76

Aka gahembe karwanije abera b’Imana,kandi mu gihe 
runaka  karabatsinda. Uko bigaragara, ako gahembe ni 
ubutegetsi bwabaye igikoresho cya Satani cyo 
kurwanya, gutoteza no kurenganya ubwoko bw’Imana, 
n’ukuri kwayo.

77

(Isomo: Danieli 7:28) Danieli ati: Njyewe ....bimpagarika 
umutima cyane, 

78

bituma mu maso hanjye hahinduka ukundi, ariko 
mbika iryo jambo mu mutima wanjye

79

Aka gahembe ni nde? 

80

Turebe uko Bibliya ishushanya ako gahembe.;turebe no 
mumateka y’isi ibyo kagezeho. Danieli yeretswe 
inyamaswa ya kane ariyo igereranya ubwami 
mpuzabihugu bw’i Roma, iteye itya:

81

(Isomo: Danieli 7:7)  !
...Inyamaswa iteye ubwoba y’inyamaboko n’imbaraga 
byinshi cyane...kandi yari ifite amahembe cumi.

82

(Isomo: Danieli 7:24) !
Danieli 7:24 hatubwira ko amahembe cumi agereranya 
abami cumi bazakomokamo.

83

Mu cyimbo cy’uko ubwami bwa kane busimburwa na 
bundi nkabwo, ubuhanuzi bwateganije ko ingoma 
y’Abaroma izacikamo ibice bigizwe n’ubwami bucishije 
bugufi. Amateka yemeza ko ubwo buhanuzi bwa Daniel 
bwasohoye.

84

Abahanga mu mateka y’isi bemeza ko Roma gucikamo 
ibice byagaragaye muri 476 N.K.!
Mu gitabo cyitwa Horae Apocalypticae, Edward Elliott 
impuguke yUmwongereza mu mateka y’isi, yemeje ko 
amahanga y’Ababarubaro yategetse ingoma 
mpuzabihugu y’i Roma hagati y’imyaka 351-476 N.K. 

85

(Video: 20 sek)  Urutonde rukurikira ruriho amazina 
y’amoko akomoka ku muryango w’I Bulaya witwa 
jerimanike, uko akoreshwa muri ki gihe mu 
kinyarwanda!
-Abadage (Germans), Abasuwisi (Swiss), Abafransa 
(French ), Abataliyani (Italiens), Abongereza (English), 
Abaporutuge (Portuguese), Abasipanyoli (Spanish). 
Amoko 3 yasibanganye ni Heruli, Ostrogoths, na 
Vandals.

86

Ayo niyo mahembe cumi yameze ku nyamaswa ya kane 
Danieli yabonye. !
Ukurikije ubuhanuzi, ihembe rito ryagombaga gufata 
ubutegetsi nyuma y’amahembe cumi ariyo mami cumi 
akomoka ku ngoma y’Abaroma

87

(Isomo: Danieli 7:24)  !
Kandi ayo mahembe cumi muri ubwo bwami 
hazakomokamo abami cumi:

88

hanyuma yabo hazaza undi mwami ...kandi azanesha 
abami batatu.”!
 Danieli 7:24

89

Mu mwaka wa 493,  N.K.  niho Abaheruli 
bahangamuwe  n’Umwami w’abami witwa Zeno.

90

Mu mwaka wa 534 N.K undi Mwami w’abami witwa 
Yusitiniyani yatsembye Abavandali;  naho mu mwaka 
wa 538 N.K. ahangamura Abasitorogoti.

91

Uko niko amahembe atatu Danieli yeretswe, 
yaranduranwe n’imizi, akinguruka Kiliziya y’i Roma, 
irakunda iratengamara.

92

Muri icyo gihe nibwo Yusitiniyani yashyizeho itegeko 
ryimika Bishopu w’i Roma ari we Papa, aba umukuru 
wa Kiliziya y’i Roma mu karere k’iburengerazuba.

93

(Isomo: Danieli 7:24)   “ Ntazaba asa n’abo bambere” 
Danieli 7:24. Mbese  iyi nyamaswa yari itandukanye 
n’izindi? Cyane!

94

Abandi bami bari abo mu rwego rwa politiki;ariko 
agahembe , kari gakomatanije idini na politiki 

95

Urutoke-buhanuzi rwerekana rutibeshya ko Kiliziya y’i 
Roma yo mu bihe by’umwijima, ariyo igereranwa 
nihembe rito  ryo muri Danieli 7, nkuko Abagorozi 
b’Abaporotesitanti babivuze. Danieli yatanze ikindi 
kimenyetso kiranga ubutegetsi bw’ako gahembe. 

96

(Isomo: Danieli 7:21))!
Maze mbona iro hembe rirwanya abera ryenda 
kubanesha” Danieli7:21.

97

(Isomo: Danieli 7:25)  !
Yavuze kandi ko ubwo butegetsi “buzarenganya abera.” 
umurongo wa 25.

98

Mbese itorero ryo mu bihe by’umwijima ryagize uruhari 
mu kurenganya? Yego.!
Urukiko rushinja abatemera,(inquisition), 
abarwaniramusalaba, Abahugeno, 
Abavoduwa,Abalibijwa,Intambara y’imyaka 30, 
ruhonyorabondo, gereza yo mu kuzimu (akazu 
k’ibwina),

99

ibirimi by’umuriro utwika abazira kwizera kwabo- ibyo 
byose amateka abishinja kiliziya, ko ari byo byaranze 
ubutegetsi bwayo bwo mu myaka amagana y’umwijima.  
Uretse ibyo rero hari ikindi kkimenyetso simusiga 
kiranga ubutegetsi bw’ihembe rito.

100

(Isomo: Danieli 7:25) !
 Ibyahanuwe bivuga ko “ ...Azigira inama yo guhindura 
ibihe n’amategeko...” Danieli 7:25.  Mbese ubutegetsi 
bwa Papa bwo mu bihe by’umwijima, bwaba 
bwaragerageje guhindura n’amategeko y’Imana?

101

Yego, bwigamba ko hakurikijwe imigenzo karande ya 
Kiliziya, isabato yavuye ku wa karindwi yimukira kuwa 
mbere ( ku cyumweru).

102

Ikindi kimenyetso tugezeho cyerekana igihe ubwo 
butegetsi buzaba bugeze ahirengeye, n’igihe buzamara 
butoteza abera b’Imana.

103

(Isomo:  Danieli 7:25)  “ kandi bizarekerwa mu maboko 
ye kugeza aho igihe n’ibihe n’igice cy’igihe bizashirira.” 
Danieli 7:25.!
Hari ibindi bimenyetso tubona muri Bibliya.

104

Ijambo igihe, risobanura umwaka umwe. Ijambo 
ibihe,risobanura imyaka ibiri, ariyo myaka 720 
y’ubuhanuzi .Igice cy’igihe ni ukuvuga igice cy’umwaka 
ari yo iminsi 180.!
 Iyo twongeranije  igihe (iminsi 360), ibihe (iminsi 720) 
n’igice cy’igihe (iminsi 180) tugera ku giteranyo 
cy’iminsi y’ubuhanuzi 1260 ariyo myaka ingana ityo.

105

(Isomo: Ezekeli 4:6) !
Ukurikije Ezekeli, umunsi umwe w’ubuhanuzi ungana 
n’umwaka umwe.”...Umunsi wose nawukunganirije 
n’umwaka umwe.” Ezekeli 4:6. Ubutegetsi bw’ihembe 
rito bwabaye ntavuguruzwa mu myaka 1260!!
Amateka yemeza ko uyu mubare uzira kubariranya.

106

Abasitorogoti ari bo baherutse mu kubangamira 
Kiliziya Gatolika, bahiritswe mu mwaka wa 538 N.K 
bakinguruka Roma batyo kugira ngo ibone uko 
yisagagura muri politiki no mu buyobozi bw’idini.

107

Mu mwaka 1798 hashize imyaka 1260 yuzuye 
neza,Ubutegetsi bwa Kiliziya y’i Roma bwahiritswe na 
Berthier, umugaba w’ingabo za Napoleon

108

Uko twize ubuhanuzi bwa Danieli igice cya 7, ukuntu 
agahembe kameze ku mutwe w’inyamaswa ya kane, 
twabonye ibimenyetso bikaranga, reka twongere 
tubirebe.

109

1. Iri hembe rito ryakomotse mu Bulaya bw’i burengera 
zuba mu mami cumi nayo yakomotse ku kwigabanya 
kwa Roma. Danieli  7:8.

110

2. Mu nzira yaryo yo gufata ubutegetsi, ihembe rito 
ryaranduranye n’imizi amami 3 ariyo: Abaheruli, 
Abasitorogoti, n’Abavandali. Aya moko uko ari 3, mu 
myizerere yabo bari mu gice cy Abariyani bahakanaga 
ubukrisitu. Banze kwemera ko Papa nk’"umuyobozi wa 
Kiliziya  Danieli 7:8

111

3. Ubuhanuzi bwemeza ko ihembe rito rizamera nyuma 
y’ayandi. Daniel 7:20. Ni ukuvuga yuko rizategeka 
nyuma ya 476 N.K.

112

4. Ubu butegetsi buzaba budasa n’ubundi. Buzaba 
bukomatanije politiki n’idini. Danieli 7:24.

113

(Isomo: Danieli 7:21,25)!
5.Ihembe rito rizarenganya abera,ribatoteza. Danieli ati: 
“Mbona iryo hembe rirwanya abera, ryenda 
kubanesha.” Daniel 7:21,25.

114

(Isomo: Danieli 7:25) !
6. Iri hembe,rizibwira guhindura ibihe n’amategeko.” 
Mu yandi magambo, iri torero rizibwira ko rishoboye 
guhindura ibihe Imana yashyizeho n’amategeko yayo. 
Daniel 7:25.

115

(Isomo: Danieli 7:25) !
 7. Ubuhanuzi bwerekana ko ubu butegetsi buzaba 
bukaze mu gihe cy’imyaka 1260, kuko Bibliya ivuga 
ngo: “Bizarekerwa mu maboko ye kugeza aho igihe 
n’ibihe n’igice cy’igihe bizashirira.” Danieli"7:25.

116

Murareba ko ukurikije ubu buhanuzi, hariho ubutegetsi 
bumwe, bwabaye ahantu runaka mu gihe runaka 
bwujuje ingingo zose tumaze kubona.Ubwo butegetsi 
ni Kiliziya y’i Roma.

117

Noneho reka twicume ho gato, tugere mu mpinga 
y’ubuhanuzi bukomeye bwa Danieli, kuko umusozo 
wabwo ushimishije ku bantu b’Imana.

118

Mu iyerekwa, Danieli yabonye ubutegetsi, hano ku isi, 
buhatanira gutegeka muri politike no mu idini.

119

amaso ye yayavanye ku isi,ayerekeza mu ijuru.

120

(Isomo: Danieli 7:9,10)!
Nkomeza kwitegereza , kugeza aho bashyiriyeho intebe 
z’ubwami. Haza Umukuru Nyiribihebyose aricara;

121

Imyambaro ye yeraga nka shelegi,kandi umusatsi we 
weraga nk’ubwoya bw’intama bwera.

122

Intebe y’ubwami bwe yasaga n’ibirimi by’umuriro, 
kandi inziga zayo zasaga n’umuriro ugurumana;

123

imbere ye hatembaga umuriro.

124

Uduhumbagiza baramukoreraga;

125

kandi inzovu inshuro inzovu baramukoreraga. Imanza 
zirashingwa, ibitabo birabumburwa.    Danieli 7:9,10.

126

Danieli yabonye Imana Data, hano yitwa Umukuru 
Nyiribihebyose,aza yicara ku ntebe y’ubwami 
bw’icyubahiro.

127

(Isomo: Daniel 7:22)Nimurebe uko Danieli ashushanya 
iki gikorwa. Kugeza aho Umukuru Nyiribihebyose 
yaziye... Danieli 7:22.!
Ubu imanza zigiye gushingwa.

128

(Isomo: Daniel 7:10)  “...imanza zirashingwa ibitabo 
birabumburwa” Danieli 7:10. Daniel yabonye uko 
imanza ziburanishwa mu ijuru, Imana icira urubanza 
agahembe ukuntu karenganije abera. Danieli kandi 
yabonye uko irangiza rubanza ryakozwe.

129

(Isomo: Danieli 7:26)  !
Hanyuma urubanza ruzashingwa, bazamunyaga 
ubutware,

130

ngo babumareho burimburwe kugeza ku mperuka.” 
Danieli 7:26.

131

Hanyuma Daniel abona ikintu kidasanzwe cy’ihoho, 
ubwo Imana Data yafataga icyicaro, urubanza rugiye 
gutangira:

132

(Isomo: Danieli 7:13) !
Nshyitegereza ibyo neretswe nijoro, mbona haje usa 
n’umwana w’umuntu,aziye mu bicu byo mw ijuru,

133

aza umujyo umwe,asanga wa mukuru Nyiribihe   byose 
bamumugeza imbere. Danieli 7:13.

134

Uyu munyacyubahiro ni nde, witwa “Umwana 
w’umuntu” washyikirijwe Umucamanza Uhoraho?

135

Iri zina Yesu yaryivuzeho inshuro zisaga 40 mu  
Isezerano Rishya. Abigishwa be bagitangaye, 
yarababwiye ati:

136

(Isomo: Matayo 17: 22,23) !
Ati: “... Umwana w’umuntu arenda kuzagambanirwa, 
afatwe n’amaboko y’abantu:

137

bazamwica, maze ku munsi wa gatatu azurwe...” Matayo 
17;22,23!
Yesu yabajije Yuda umwigishwa mugambanyi ati:

138

(Isomo: Luka 22:48) “... Uragambanishiriza umwana 
w’umuntu kumusoma?

139

(Isomo: Matayo 26: 64)  !
hanyuma muzabona umwana w’umuntu yicaye iburyo 
bw’ubushobozi bw’Imana,

140

aziye mu bicu byo mw ijuru” Matayo 26:64.      Yesu 
ntiyihenze,ubwo yigambaga ko ari we mwana 
w’umuntu,uwo danieli yabonye mw iyerekwa,wa 
wundi waziye ku bicu byo mu ijuru.

141

Kristo aje mu rubanza guhagararira abanyabyaha 
bamwemeye nk’umuvugizi n’umuhuza. Nk’umurengezi 
mu rukiko, nta n’umwe  yigeze agoboka ngo atsindwe!  
Dusoma ngo: “ ibitabo birabumburwa.” 

142

(Isomo: Danieli 7:10) “ Imanza zirahingwa ,ibitabo 
birabumburwa.” Danieli 7:10,ahahera.

143

Ibitabo bizaba byanditswemo ibyo dukora byose,ari 
ibyiza cyangwa ibibi. Hazaba handitswemo kandi 
n’umwanya twahawe n’uburyo twawukoresheje.

144

Niba twarakiriye Kristo nk’Umukiza n’Umwami, igihe 
ni kigera urubanza rwacu rugasuzumwa imbere 
y’Imana, Kristo azagoboka, atangaze ko yaducunguye, 
ko urupfu rwe rwarishye ibyaha byose twakoze.

145

Kuri uwo munsi mu bitabo byo mw ijuru, imibereho ye 
izira icyaha, isimbura imibereho yacu y’ibyaha maze 
Imana yareba ku mateka yacu, ikabona gusa imibereho 
itagira icyaha ya Kristo ariyo yanditswe kuri twe.

146

Tuzabona ubugingo buhoraho, bidakomotse ku byo 
twakoze, ahubwo bitewe n’ibyo yesu yadukoreye ku 
musalaba. Ahari Danieli yashishikajwe n’ihembe rito 
n’amaherezo yaryo ku buryo yasimbutse agana 
imbere,agatanga igitekerezo  cyuzuye cy’imibereho 
y’iryo hembe,ari cyo gucirwa urubanza mbere y’uko 
Yesu agaruka,

147

igihe ibikorerwa kw isi bisuzumanwa ubwitonzi, maze 
abaturage b’ubwami buzahoraho  bw’Imana 
bakemezwa.Maze ubwami n’ubutegetsi bwose 
bukegurirwa Kristo.

148

(Isomo: Danieli 7:14)!
 “Nuko ahabwa ubutware, n’icyubahiro, n’ubwami,

149

kugira ngo abantu b’amoko yose n’indimi zitari zimwe 
bajye bamukorera.

150

ubutware bwe, ni ubutware bw’iteka ryose, butazashira,

151

kandi ubwami bwe ni ubwami butazakurwaho.  Danieli 
7:14 !
Danieli arakomeza avuga amakuru meza kuri ubwo 
bwami

152

...Maze ubwami n’ubutware...bizahabw’abera b’Isumba 
byose...” Danieli 7:27. !
Abantu b’Imana, abera bayo, bazaraganwa na Kristo, 
muri ubwo bwami buzahoraho.

153

(Isomo: Danieli 7:18)!
... Abera b’Isumba byose, bazahabw’ubwo bwami 
babuhindure, bube ubwabo iteka ryose” Danieli 7:18.

154

Uyu mugabane w’ubuhanuzi uhuye na rya buye ryo mu 
nzozi za Nebukadineza ryamanutse ritarimbuwe 
n’intoke, rikamenagura igishushanyo uhereye ku 
birenge maze rigahinduka 

155

Isomo: Danieli 2:35)”...iryo buye... rihinduka umusozi 
munini, ryuzura isi yose.” Danieli 2:35!
Muri izi nzozi zombi zijya gusa inzozi Nebukadineza 
yarose z’igishushanyo kinini

156

n’inzozi za Danieli z’ibisimba, Imana yerekanye mu 
nshamake amateka y’isi,uhereye igihe cya Babuloni ya 
kera kugeza igiheYesu agarukiye mu bicu by’icyubahiro 
gushyiraho ubwami bwe buzahoraho bw’urukundo no 
gukiranuka.

157

Magingo aya turi mubihe by’amano agizwe n’icyuma 
kivanze n’ibumba. Iyi si n’abayituye,nta gihe 
basigaranye. Ubu nibwo butumwa Imana igeza kuri 
buri wese muri twe ikoresheje ubuhanuzi bwayo 
bukaze.

158

Mbega uburyo butangaje bwo kuranga imyaka amagana 
y’amateka y’isi akubiye mu bice bibiri bigufi byo muri 
Bibliya! Ngaho tekereza;Mbese inzozi Danieli yahawe 
kurota kera muri rya joro i Babuloni, ntizigaragaza ko 
Imana ikunda kandi yitaye ku bwoko bwayo  butuye ku 
isi mu buryo butangaje?

159

Reba ukuntu Yerusalemu hari amatongo;ubwoko 
bw’Imana Israeli bwari mu bunyage i Babuloni. Ibintu 
byose byari mu rwijiji; ariko mu buryo budasanzwe 
Imana yariho ibwira Danieli iti; “Erega ndacyari maso.

160

Abami barima igihe cyagera bakavaho. Ingoma 
zishyirwaho igihe cyagera zigahanguka. Ariko sinari 
nibagirwa abana banjye bari kw isi,cyangwa imigambi 
mbafitiye.Umunsi umwe ibintu bizatungana.  None 
nshuti, abami n’ubwami bwabo barahanze, hanyuma 
barahanguka. Za nzozi zombi ziri hafi kugera ku 
ndunduro yuzuye.Yesu ari hafi kugaruka kurangiza 
urubanza, no kugaruza ubutware Adamu na Eva 
banyazwe kera.

161

Arashaka ko abana be bose bo kw isi bagira uruhare 
muri ubwo bwami ngo bazasangwe biteguye ubwo 
Umukiza azaba agarutse! Kuko kuri uwo munsi 
w’icyubahiro tuzitegereza Umwami wacu 
waducunguye!


